
Reykjavík, 26.janúar 2023
USK22120052

TILLAGA

Viðtakandi: Umhverfis- og skipulagsráð
Sendandi: Skrifstofa samgöngustjóra og borgarhönnunar

Tillaga að breyttu fyrirkomulagi gangstéttar og bílastæða við Brautarholt

Skrifstofa samgöngustjóra og borgarhönnunar leggur til að umhverfis- og skipulagsráð 
samþykki að veita heimild fyrir áframhaldandi undirbúningi, verkhönnun og gerð útboðsgagna
vegna breytinga á fyrirkomulagi gangstéttar og bílastæða við Brautarholt 16-20 í samræmi 
við hjálagða  skýringarmynd og umboð til að vinna í kjölfarið forhönnun að endurhönnun 
götunnar í heild  þar sem lögð er áhersla á vistlegt yfirbragð götunnar þar sem eru góðar 
aðstæður fyrir gangandi og hjólandi vegfarendur  og gróður.

Greinargerð:

Í samræmi við upplegg uppbyggingaraðila Brautarholts 18-20, sem sjá má m.a. á 
samþykktum aðaluppdráttum, er lagt til að fyrirkomulag bílastæða í Brautarholti meðfram 
lóðum 16-20 verði breytt í stæði samsíða akstursstefnu. Einnig er lagt til að komið verði fyrir 
gróðri með jöfnu millibili, milli bílastæða. Markmið tillögunnar er fyrst og fremst að bæta 
aðstæður fyrir gangandi og hjólandi vegfarendur og gera götuna vistlegri en ætla má að 
óbein jákvæð áhrif verði einnig á umferðaröryggi. Með breytingunni mun bílastæðum við 
Brautarholt 16-20 fækka úr 25 í 6 .

Tillagan er liður í því að undirbúa frágang borgarlandsins við lok framkvæmda á húsnæði 
Brautarholts 16-20 sem fer að ljúka .

Tillagan tekur mið af staðsetningu svæðisins í grennd við Hlemm, eystri hluta Laugavegar, 
nálægðar við fyrirhugaða Borgarlínu og umhverfis sem er að þróast yfir í meira 
miðborgarsvæði. 

Brautarholt hefur alla burði til að verða vistleg og falleg gata í borginni. Þá er í vændum mikil 
uppbygging á Heklureit en þar mun íbúabyggð snúa til suðurs í átt að Brautarholti sem gefur 
tilefni til að endurskoða yfirbragð götunnar í heild. Götutré og annar gróður eru lykilatriði 
þegar umbreyta á iðnaðarumhverfi í íbúabyggð. Norðurhlið götunnar liggur vel við sólu og 
þar má sjá fyrir sér breikkun gangstétta, aukinn gróður og dvalarsvæði sem og fleiri og lægri 
ljósastaura til að bæta lýsingu og bæta ásýnd  götunnar.

Virðingarfyllst,
Guðbjörg Lilja Erlendsdóttir

samgöngustjóri



Hjálagt:
1. Brautarholt 16-20, skjáskot úr borgarvefsjá.
2. skýringarmynd sem sýnir tillöguna.



BrautarholtTillaga að breyttu 
fyrirkomulagi 
gangstétta og 

bílastæða Skrifstofa samgöngustjóra og borgarhönnunar



Forsaga

• Fyrirkomulag bílastæða í Brautarholti vestan Nóatúns hefur aldrei verið sett á skipulag, lóðarblöð, 
mæliblöð eða hæðarblöð. Bílastæði við Brautarholt 16-20 sýna þess merki þar sem suðurkantur 
akbrautarinnar gaf ekki sérstaklega til kynna hvernig bílastæðum skuli háttað. Til þessa hafa verið 
merkt stæði sem eru hornrétt á akstursstefnur í götunni. 

• Í samræmi við upplegg uppbyggingaraðila Brautarholts 18-20, sem sjá má m.a. á samþykktum 
aðaluppdráttum, er lagt til að fyrirkomulag bílastæða í Brautarholti meðfram lóðum 16-20 verði 
breytt í stæði samsíða akstursstefnu. Breytt fyrirkomulag stæða hefur í för með sér bætt 
umferðaröryggi um götuna. Með breytingunni mun merktum bílastæðum fækka úr 25 í 6, en á móti 
fæst breiðari gangstétt og vistlegra yfirbragð götunnar með gróðurbeðum. 





Að gatan fái á sig þá ásýnd sem
nálægð við miðborgina kallar á. 

Að gatan verði vistleg og íbúavæn.

Að gatan fái á sig heildstæða mynd
sem henti þeirri uppbyggingu sem í 
vændum er á svæðinu.

Að gróður og götutré skapi ásýnd 
götunnar.

Að lýsing við götuna sé bætt og skapi
það viðmót að um sé að ræða götu í 
þéttri íbúabyggð.



Frumskissur



Skrifstofa samgöngustjóra og borgarhönnunar leggur til að umhverfis- og skipulagsráð samþykki að 
veita heimild fyrir áframhaldandi undirbúningi, verkhönnun og gerð útboðsgagna vegna breytinga á 
fyrirkomulagi gangstéttar og bílastæða við Brautarholt 16-20 í samræmi við hjálagða skýringarmynd 
og vinni í kjölfarið forhönnun að endurhönnun götunnar í heild þar sem lögð er áhersla vistlegt 
yfirbragð götunnar þar sem eru góðar aðstæður fyrir gangandi og hjólandi vegfarendur og gróður.

UMSÖGN: Brautarholt 18 – Grenndarkynning 
 
Á embættisafgreiðslufundi skipulagsfulltrúa 31. maí 2019 var lagt fram erindi frá afgreiðslufundi 
byggingarfulltrúa frá 28. maí 2019 þar sem sótt er um leyfi til að byggja inndregna 5. hæð ofan á hús og 
innrétta 22 íbúðir á 2. - 5. hæð, stækka glugga, koma fyrir svölum, byggja stiga- og lyftuhús og hjóla- og 
vagnageymslur sem verða sameiginlegar með húsi nr. 20 á baklóð húss á lóð nr. 18 við Brautarholt. Einnig er 
lagður fram lóðauppdráttur dags. 19. júlí 2019 og breytingarblað umhverfis- og skipulagssviðs dags 11. apríl 
2019. Erindinu var vísað til umsagnar verkefnisstjóra og er nú lagt fram að nýju ásamt umsögn skipulagsfulltrúa 
dags. 23. ágúst 2019. 
 
Fyrri byggingarleyfisumsókn (Brautarholt 18-20) var grenndarkynnt fyrir hagsmunaaðilum að Brautarholti 16 og 
22, Skipholti 15, 17 og 19 og  Laugavegi 164, 166 og 168 frá 24. maí 2018 til og með 23. júlí 2018. 
Grenndarkynningin var framlengd um tvær vikur vegna sumarleyfa að ósk eins hagsmunaaðila. Embættinu 
bárust athugasemdir sem nú hefur verið tekið tillit til, t.a.m. breytt útfærsla Brautarholts við lóðarmörk 
(breikkun gangstéttar og fækkun bílastæða). Lóðamörk hafa verið dregin nær núverandi byggingu sbr. nýjan 
lóðauppdrátt 1.242.2, dags. 19.07.2019, samþykktur í skipulags- og samgönguráði 14. ágúst 2019. 
 
Á þeim forsendum hefur embætti skipulagsfulltrúa ákveðið að umsókn um byggingarleyfi á lóð nr. 18 við 
Brautarholt, mótt. dags. 3. maí 2019 verði grenndarkynnt að nýju hagsmunaaðalum (sjá mynd neðst í umsögn). 
Hagsmunaaðilar geta nýtt sér andmælarétt í formi athugasemda meðan grenndarkynning varir. Fyrri 
grenndarkynning fellur niður en hagsmunaaðilar geta vísað í fyrri athugasemdir telji þeir ástæðu til. 
  
Embætti skipulagsfulltrúa gerir ekki skipulagslegar athugasemdir við erindið sbr. uppdrættir dags. 29.4.2019, 
breyting dags. 23.8.2019. Uppdrættir verða grenndarkynntir er afgreiðsla byggingarfulltrúa á breyttum 
uppdráttum liggur fyrir. 
 
f.h. skipulagsfulltrúa Reykjavíkur  
Ingvar Jón Bates Gíslason, arkitekt 
 
 

 
Grenndarkynning – HEIMILISFÖNG: 
 
Laugavegur nr.: 164, 166, 168, 170-172 og 174 
Brautarholt nr.: 16 og 22 
Skipholt nr.: 15, 17 og 19  


	Tillaga - Brautarholt
	Brautarholt
	Brautarholt_kynning (1)
	Brautarholt
	Forsaga
	Slide Number 3
	Framtíðarsýn
	Slide Number 5
	Slide Number 6
	Slide Number 7

	Brautarholt_20_grenndarkynntir_aðaluppdrættir_29.04.19_br.23.08.19
	Brautarholt_18-20_lóðauppdráttur
	Brautarholt_18-20_breytingablað
	Brautarholt_18_umsögn_skipulagsfulltrúa_23.08.2019




